
Här Claude Wiseler 
Präsident vun der Chamber 

Lëtzebuerg, den 9. September 2026 

Här Präsident, 

sou wéi den Artikel 80 vum Chambersreglement et virgesäit, biede mir Iech, dës parlamentaresch Fro un den 
Här Minister fir Ëmwelt, Klima a Biodiversitéit, an den Här Inneminister weiderzeleeden. 

Rezent goufe mir vu Biergerinnen a Bierger kontaktéiert, déi beonrouegt iwwert den Damp aus engem Kamäin 
an hirem Quartier waren. E schwaarzen, dichten Damp, den ongewéinlech géing richen, a  sech reegelméisseg 
bis an hir Wunnenge géing verbreeden. Déi betraffe Leit hunn dës Erliefnisser och dokumentéiert an un déi 
zoustänneg Autoritéite weidergeleet. D’Kontrolle vun der Ëmweltverwaltung hu kee Resultat kënne 
bestätegen. D’Bierger hunn awer Bedenken, datt d’Kontrollen net zu deene Momenter duerchgefouert goufen, 
wou den Damp optrëtt, notamment um Weekend an op Feierdeeg. Sie hunn eis och ze verstoe ginn datt keng 
zousätzlech Analysen duerchgefouert goufe fir d’Natur vun de verbrannte Materialien ze bestëmmen.  

An deem Kontext géinge mir follgend Froe stellen: 

 Wéi vill Fäll vu méiglecher illegaler Verbrennung vun Offäll goufen an de leschte fënnef Joer gemellt, an 
a wéi vill vun dëse Fäll goufe Kontrolle gemaach? Wéi vill vun deene Fäll hunn zu weidere Moossname 
gefouert? 

 Wéi gëtt entscheet, ob bei enger gemellter méiglecher illegaler Verbrennung vun Offäll zousätzlech 
Analysen (zum Beispill vun den Äschen) duerchgefouert ginn?  

 Geet d'Ëmweltverwaltung och ausserhalb vun de regulären Aarbechtsstonnen (Weekender, Feierdeeg 
oder owes) kontrolléieren, wann d'Bierger uginn, datt d'Problemer haaptsächlech zu dësen Zäiten 
optrieden? 

 Wéi eng Kontroll- an Iwwerwaachungsmoossname bestinn, fir sécherzestellen, datt nëmmen déi 
Materialie verbrannt ginn, déi erlaabt sinn?  

 Wéi funktionéiert d'Koordinatioun tëscht de Gemengen, der Ëmweltverwaltung, an eventuell aneren 
zoustännegen Administratiounen (zum Beispill d’Gesondheetsautoritéiten), 
wann e Verdacht op eng méiglech Ëmwelt- oder Gesondheetsgefor gemellt gëtt?  

 Ass d’Regierung der Meenung, datt déi aktuell Moyenen an der Ëmweltverwaltung duerginn, fir esou 
Fäll adequat ze kontrolléieren an ze suivéieren?  

